
Əлемде болып жатқан өзгерістер біздің елді де бейжай қалдырмағаны сөзсіз. Соның ішінде 
доллардың көтерілуін айтпасқа болмас. Бірақ, басты байлық-денсаулық болғандықтан, Тəж тажалы 
бізді уайымға салып қойғаны анық. Бұл жайында, елдің белді тұлғалары, бұл мəселенің шешімін 
табуда күрес жүргізіп жатқаны анық. Енді үйде отырған халыққа бұны ойламас үшін не істеу қажет, 
уайымға берілмес үшін не жасау керек?-деген сұраққа келсек,

• бұл, білімін шыңдағысы келетіндер үшін, берілген уақыт,
• бұл, миды тынықтырып, бір сəт барлығына көз жүгіртуге берілген уақыт,
• бұл, қосымша білім алып, өзімізді дамытуға бөлуге берілген уақыт, деп, əр істің қайырын 

үйде отырып іздесек, бұны да жеңеріміз анық. 
Еш сақтама, жүрегіңе ыза, кек,
Əр уақытта, жақсылықты ойла тек.
Бір Алладан қол жайып біз сұраймыз,
Тəж тажалы елден ерте кетсін деп!
Осы тұрғыда, Қазақстанның жарқын болашағы үшін қандай да бір іс тыңдыруға міндетті 

екенімізді естен шығармайық! Сол үшін, қолдан келгенше, басшылардың айтқан ақылын тыңдап, 
құлақ асайық. Сонымен қоса, тағы бір айта кетерлік жағдай бүгінгі таңда қара шаңырақ ҚазҰУ 
студенттерінен өзіміздің күтер үмітіміз орасан зор. Себебі, олардың бойындағы қайсарлықты, ша-
бытты, ұмтылысты көргенде, осы жастар біразды таңқалдырар адам болады дейміз.

Байғонов М.Т., Утегенова К.М., Зарипова Ю.А.

БІЛІМ КӨКЖИЕГІ

Қиындыққа қарсы тұр сен мойымай,
Біліміңді жина әр кез тойынбай.
Ақыл мен ой жетелейді сені алға,
Болғың келсе, жарқырап сен, Айым-ай!
«Бұрынғы заманнан бері қазақ атамыз «Білекті бірді, білімді мыңды жығады» деген сөз қалдырған. 

Қазақтың бұл мақаланың өзі бүгінгі күні айрықша мәнге ие болып отыр. Бұл заман білекке емес, білімге 
сенетін заман. Заманауи әлемде елдің қуаты, ең алдымен, білім мен ғылымда болатын уақытқа келдік. 
Сол білімді қажетке, тұрмыс игілігіне жарата білуімізбен ғана бағаланады. Инемен құдық қазғандай, 
қиын күрделі, орасан қажыр-қайрат пен ерік-жігерді талап ететін білімсіз өмір тұл», ¤ деп атап өтті Елбасы.

«Жастар ¤ болашаққа апаратын алтын көпір» дейді дана халқымыз. Әрбір өскелең ұрпақ жеке 
қабілетіне және кәсіби біліміне сай қоғамымызда өз орнын табуы қажет. Біздің әлеуметтік-экономикалық 
даму жолындағы қарқынымыз, жастардың қоғамдық-саяси өмірдегі ұстанымына олардың ертеңгі күнге 
деген сенімі мен белсенділігіне тікелей байланысты. Ендігі кезекте тәрбие мазмұны мен жастарды 
тәрбиелеу ісі олардың дүниетанымын қалыптастыру және ақпараттық-саяси мәдениетін көтеруге баса 
көңіл аударуға тиіспіз.

Әрбір қазақ жастары өздерін  ұлтжандымын деп ұғынып, өн бойларында ұлттық намысын жоғары 
қою керек. Еліміздің  бейбітшілік  аспанында  қазақ жастары  тәуелсіз елдің  айқын  мақсаттарымен  
жігерленіп, тек қана алға ұмтылуға жұмыс жасаймыз. Ел сенімін, үмітін ақтау ¤ жастардың  қолында. Со-
нымен қоса тағы бір айта кетерлік жағдай бүгінгі таңда қара шаңырақ ҚазҰУ студенттерінен өзіміздің 
күтер үмітіміз орасан зор. Себебі олардың бойындағы қайсарлықты, шабытты, ұмтылысты көргенде, осы 
жастар біразды таңғалдырар адам болады дейміз.

Жұмағалиев А.А., Мұхаметқалиұлы Ә., Онашко А.А.

БІЛІМДІ МЫ�ДЫ ЖЫ	АДЫ
Бұл уақыт білімділердің уақыты. Көп оқып, білім алып, оны практикада қолдана 

алған адам өзі қалаған нәтижеге жетері анық. Енді осы тұста, білім мен ғылымға үнемі 
қолдау білдіретін басшымыздың болғаны адамды қуантады.

Президент бүгінгі күнде ғылым мен білімге жеткілікті көңіл бөлінбегенін ашық түрде 
айтып, бұл салаларға деген көзқарасты ел дамуының драйвері ретінде қайта қарау 
қажеттілігін алға тартты. Ерекше көңіл аударатын жайт, бүкіл мемлекеттік саясатты 
соған сәйкес жүзеге асыру еліміздің дамуына түбегейлі өзгерістер әкелетінін және де 
халқымыз үшін өркениет бағытындағы серпіліс беретін батыл да, өте ірі қадам екенін 
атап айту қажет. Экономиканың барлық салалары жаңа білімге, технологияларға және 
инновацияларға негізделуі тиіс, бұл жаңа экономикаға көшудің біртұтас үлгісін қажет 
етеді.

Бұған дейін де Президент отандық экономиканың болашақ жаңа құрылымын құру 
қажеттігін атап өткен болатын. Бұл құрылымда ғылым мен білім беру дербес сала, әрі 
өндіруші күш ретінде маңызды орын алуы керек екені анық. Бұл шаралар Экономикалық 
ынтымақтастық пен даму ұйымы елдерінің көрсеткіштеріне жақындауға мүмкіндік 
береді. Докторантура гранттарының құны мен санын арттыру, постдокторантура 
бағдарламасы бойынша мемлекеттік тапсырысты бөлу жөніндегі тапсырма еліміздің 
ғылыми кадрларын қалыптастырудағы шешуші қадам болады. Республикамызда алғаш 
рет ҚазҰУ-да жүзеге асырылған постдокторантура бағдарламасы жоғары тиімділікті 
көрсетті. Алтыншы технологиялық құрылым кезінде ресурстар мен назарды био және 
нанотехнологияны, жасанды интеллект, виртуалды шынайылық және тағы басқа тех-
нологияларды дамытуға шоғырландыру қажет. Бұл әрекеттердің барлығы дерлік білім 
алушы әр азаматқа деген үлкен қолдау екені анық.

Калмухамет Н.К., Пеньков Ф.М.

АРМАНЫМА АСЫҒЫП МЕН БАРАМ...
Адамның тұлға болып қалыптасуы, балалық шақтан, орын алары сөзсіз. Балалық 

шақтағы тәрбие, қорқыныш, үрей, қуаныш адамды өскен уақытында оң немесе теріс 
жолға түсуіне, ойға салынуына түрткі болатын бірден-бір уақыт деп білемін. Сол үшін 
жастық шақты ойламас бұрын, балалық шақтағы ойды ата-аналар қадағалаған жөн.

Балалық шақтың ойларын,
Қалдырдық өмір жолында.
Өзгерту ой мен қатені
Өзге емес, сенің қолыңда!
Еліміздегі үздік университеттердің бірі әл-Фараби атындағы ҚазҰУ-не жыл сайын 

Қазақстанның түкпір-түкпірінен мыңдаған түлектер тапсырады. Бірақ оған білім 
деңгейі жоғары, шығармашылық қабілеті дамыған, талпынысы, ізденісі жоғары, 
бәсекеге қабілетті жастар ғана түсу мүмкіндігіне ие болады. Ол өз кезегінде бітіруші 
түлектердің жұмыс берушілер, ірі компаниялар арасында сұранысқа ие болуымен тіке-
лей байланысты. 

Қазіргі жаһандану заманында университеттер интеграцияға бейім болып ке-
леді. Осыған орай студенттер мен магистрант, докторанттар арасында халықаралық 
академиялық мобильдік қарастырылған. Ол дегеніміз студенттеріміз тәжірибе алмасу, 
білім жинақтау мақсатында шетелге барып, білім алуға мүмкіндігі бар. Бұл білім ордасын 
көптеген студенттердің таңдауының келесі бір факторы: озық ғылыми кітапхананың 
орналасуы. Жас ізденімпаз барлық қажет ақпаратты орталықтандырылған кітапхана-
дан таба алады. Қажет оқулықтың бар-жоғын білу үшін электронды кітапханаға кіріп,  
тапсырыс берсе болғаны, сол оқулық бөлімшелерге келіп түседі. Келесі артықшылығы 
кітапханада интернет желісі орнатылған, демек, ақпараттар оқулықтармен шектеліп 
қоймай, шетелдік журнал-газет басылымдарын қолдануға мүмкіндік береді.

Бүгінгі күні ҚазҰУ еліміздің ғана емес, Орталық Азия аймағындағы халықаралық 
деңгейдегі білім беру ордасы болып отыр. Әлемдік білім жүйесінде де өз ұстанымы 
бар білім ордасы ретінде дамып келеді. Университет қабырғасында ғылыми ізденіске 
бағытталған жастардың ойлау қабілетін дамытуға, ақпарат пен білім алуына, 
студенттердің өзін кемелдендіруіне қажетті жағдай мен жеке қасиеттерін қалыптастыру 
үшін барлық жағдайлар жасалған. Сол себептен де болар Білім сапасын қамсыздандыру 
тәуелсіз Қазақстандық агенттігі жүргізген ЖОО-ның ұлттық рейтингісінде жыл сайын 
әл-Фараби атындағы ҚазҰУ бірінші орынды иеленуде. Бұл университеттің ғылым 
саласындағы көшбасшы позициясын айқындайды.

Альмурзаева А.Т., Тұрарбаева Т.Б., Зарипова Ю.А.

ÑÒÓÄÅÍÒÒІÊ ØÀҚ – 
ҰМЫТЫЛМАС КЕЗЕҢ

Студенттік өмір – әр адамның өміріндегі энергияға толы, өмірді тану мен білімді 
толықтырудың ұмытылмас кезеңі. Бұл жаңа ашылулар, танысулар, әсерлердің уақыты. 
Студенттік өмір тек қана оқумен шектеліп қалмауы керек, сонымен қоса өзіңді және 
қабілеттеріңді әртүрлі бағыттарда көрсете алуға тамаша мүмкіндіктерді жіберіп алмау 
керек. Әл-Фараби атындағы ҚазҰУ-да бұл үшін барлық жағдайлар жасалынған. Мысалы, 
университетіміздегі жастар ұйымдар жөніндегі комитетті алуымызға болады. Әл-Фараби 
атындағы ҚазҰУ жастары – университетке деген махаббатты көздерінен көруге болатын 
студенттер ғана емес, сонымен қоса биік шыңдарды бағындырғысы келетін әрбір адамға 
орын табылатын жеке әлем.

Студенттік өмірді құр босқа өткізбес үшін, жаңа орынға үйренісіп, жаңа адал достар 
тауып, мүмкіндігінше тезірек бейімделу қажет. Алайда бірінші курс студенттерінде жаңа 
оқу орнына, жаңа орын ерекшеліктеріне, жаңа танысуларға бейімделуде қиыншылықтар 
туындауы мүмкін. Мұның барлығы бірінші курстарда әлі де жауапкершіліктің 
қалыптаспағандықтан, олардың оқушы өмірде қалыптасқан өзара көмек пен рухани 
қолдауларға үйреніп қалғандықтан болады. Сонымен қоса мұның барлығына мамандық 
таңдаудағы сенімсіздік, оған дейінгі жеткіліксіз психологиялық дайындық, психологиялық 
өзін реттік тәртібі мен әрекетті жүзеге асыра алмау, oқытушылардың күнделікті 
бақылауының болмауы; жаңа жағдайда тиімді еңбек режимі мен демалысты іздеуде; үй 
жағдайынан жатақхана жағдайына көшкенде күнделікті тұрмыс тіршілігі мен өз-өзіне 
қызмет етуді жүзеге асыруда; өзіндік жұмыстарды орындаудаға икемділік, конспект жаза 
алмау, жаңа білім көздерімен, сөздікпен, анықтамалар мен сілтемелермен жұмыс істей 
алмау факторлары әсер етеді.

Студенттік орта заң бойынша жаңа және адал достар іздеудегі ең жақсы мекен болып 
табылады. Әрбір адам университетке ешкімді танымастан және көбінесе өзін жалғыз сезініп 
түседі, бірақ мектептегі бірінші сыныптан айырмашылығы университеттің бірінші курсына 
біз өзіндік тұрақты принциптері мен өзіндік ойы, қызығушылығы бар қалыптасқан тұлға 
ретінде түсеміз. Сондықтан келісіңіз, әрдайым нені іздейтініңізді білетін болсаңыз, іздеу 
сізге оңайға түседі. Сонымен қоса студенттер топтарында бір жас ерекшелігі басымырақ 
болады, онын үстіне мамандыққа сәйкес бір типтік оқу бағдарламасымен оқыған кезде 
қызығушылықтары сәйкес келетін адамдарды кездестіру қиынға соқпайды. Жаңа достарды 
табу барысына жатақханада әсер етуі мүмкін. 

Әл-Фараби атындағы ҚазҰУ барлық бірінші курс студенттерін жатақханамен толықтай 
қамтамасыз етеді. 81000 шаршы шақырым ҚазҰУ қалашығында қазіргі заманауи 
нормативті-техникалық талаптарға сәйкес, 5000 аса студенттер тұратын ыңғайлы 14 
студенттер үйі (жатақхана) орналасқан. Кез келген студенттер үйінде Сізді факультет пен 
оқу мамандығына тәуелсіз үйдің жылуы мен жылы атмосфера күтеді.

Жатақханада тұратын студенттердің тәртібі мен мәселелерін шешу мақсатында арнайы 
студенттердің өз-өзін басқару органы – іс-шараларды ұйымдастыру мен студенттерді 
орналастыру процесімен айналысатын жатақхананың Жоғары Студенттік кеңесі қызмет 
етеді.

Жакипова Мәдина, Тоқтарбай Сәкен

БІЛІМ ИНЕМЕН 
ҚҰДЫҚ ҚАЗҒАНДАЙ...

ОЙЫЊДЫ ¤ЗГЕРТIП, 
¤МIРIЊДI ¤ЗГЕРТ


